
Xülasə: Əsasən, abituriyentlərə və yuxarı sinif şagirdlərinə kömək məqsədilə yazılmış bu 

məqalə DİM-in kimya fənni üzrə IV qrupa qəbul proqramına uyğun olaraq, 

“Oksigen” mövzusunun ardıcıl şəkildə izahına həsr edilmişdir. Məqalədə 

oksigenin ümumi xarakteristikası,  oksigen atomunun quruluşu və Dövri sistem 

cədvəlindəki mövqeyi, təbiətdə yayılması, alınması, fiziki və kimyəvi xassələri, 

tətbiqi  müasir təsəvvürlərlə sistemli şəkildə şərh olunmuşdur. 

 

Açar sözlər: oksigen, su, oksid, peroksid, superoksid, ozon, oksidləşmə, fotosintez, 

yanma, allotropik şəkildəyişmə. 

 

 

Məlumdur ki, abituriyentlər bu və ya digər fənn üzrə qəbul imtahanlarına 

hazırlaşərkən, ümumtəhsil məktəblərində həmən fənn üzrə bütün siniflərdə keçi-

rilən və qəbul proqramına uyğun olan materialların hamısını (aşağı siniflərdən 

tutmuş XI sinifdə keçirilən materiallar da daxil olmaqla) öyrənməlidirlər. Lakin 

müəyyən mövzular üzrə olan materiallar aşağı siniflərdə səthi verilir və yuxarı 

siniflərə keçdikcə nisbətən dərinləşir. Abituriyentlər isə imtahanı müvəffəqiyyətlə 

vermələri üçün bütün materialı (istər aşağı, istərsə də yuxarı siniflərdə keçi-

rilənləri) mükəmməl bilməlidirlər. Ona görə də qəbul proqramındakı mövzuların 

sistemli şəkildə izahı abituriyentlərə çox köməklik edərdi. Məsələn, oksigen 

barədə müəyyən məlumatlar VII sinifdə verildiyi halda, onun oksidləşdiricilik 

qabiliyyəti, üzvi maddələrə münasibəti isə IX, X və XI siniflərdə keçirilir. 

Ona görə də qeyri-üzvi kimya bölməsində olan bütün mövzular, o cümlə-dən, 

“Oksigen” mövzusunu aşağıdakı ardıcıllıq və sistematika ilə öyrənilməsi 

mənimsənilən materialın uzun müddət yaddaşlarda qalmasına köməklik edərdi. 

1.Oksigenin ümumi xarakteristikası.  Oksigen  elementi latınca oxygenium 

adlanır və o kimi oxunur. Oksigen 1772-ci ildə İsveç alimi Karl Şeyele tərəfindən 

kəşf edilmişdir. Onun: 

Kimyəvi işarəsi – O 

Oksidləşmə dərəcələri –  -1, -2, 0, +1, +2 

Valentliyi – II, III 

Z(O)=8; Ar(O)=16; 16
8O 

Elektron formulu  - 1s22s22p4 

Molekul formulu – O2 

Oksigen atomunun elektron quruluşu aşağıdakı kimidir (2p-yarımsəviyyəsin- 

də olan 2 ədəd cütləşməmiş elektron öz aralarında qapanaraq, O atomları arsında 

ikiqat rabitə yaradır): 

 
 

Dövri sistemdə mövqeyi. Oksigen Dövri sistem cədvəlində II dövr; və VIA 

yarımqrupunda yerləşən tipik qeyri-metaldır (xalkogenlər qrupundan olan ən asan 

elementdir). 

Təbiətdə tapılması.. Oksigenə təbiətdə həm sərbəst (havanın tərkibində), həm 

də birləşmələr şəklində rast gəlinir. O, təbiətdə ən çox yayılmış elementdir və bərk 

yer qabığı kütləsinin 47%-ini təşkil edir (müxtəlif birləşmələr, əsasən, silikatlar 

şəklində). Dəniz və şirin sularda kütləcə 85,82% oksigen vardır. Yer qabığı-

nın 1500-dən çox birləşməsində oksigen elementi mövcuddur. 

Atmosferdə sərbəst oksigenin miqdarı həcmcə 20,95%, kütləcə 23,10% (təx-

minən 1015 ton) təşkil edir. Havanın həcmcə təxminən 21%-ini O2, 78%-ini N2, 

1%-ini isə digər qazlar təşkil edir.  Canlıların istifadə etdiyi oksigenin təxmi-

nən 60%-i çürüməyə və parçalanmaya, meşələrin istehsal etdiyi oksigenin 80%-i 

meşə bitkilərinin çürüməsinə və parçalanmasına sərf olunur. 

İnsan fəaliyyəti atmosferdəki sərbəst oksigen miqdarına çox az təsir göstərir. 

Oksigen bir çox üzvi maddələrin bir hissəsidir və bütün canlı hüceyrələrdə 

mövcuddur; canlı hüceyrələrdəki atomların sayına görə təxminən 25%, kütləcə isə 

— təxminən 65%-dir. 2016-cı İldə Danimarka alimləri, sərbəst oksigenin atmos-

ferdə 3,8 milyard il əvvəl olduğunu sübut etdilər. 

Yer qabığını əhatə edən atmosfer, litosfer və hidrosfer qatları kütləsinin təqri-

bən 49,4%-i oksigenin payına düşür. Oksigen birləşmə şəklində torpağın, suyun, 

dağ süxurlarının, filizlərin, mineralların əsas tərkib hissəsini təşkil edir. Oksigen 

bütün canlı orqanizmlərin (bitkilər, heyvanlar və s.) tərkibinə daxildir. İnsan 

bədəninin kütləcə 65%-i oksigendir. Təbii birləşmələrdə oksigen elementinin üç 

izotopuna (16
8O, 17

8O, 18
8O) rast gəlinir. Bunlardan ən çox yayılanı nisbi atom 

kütləsi 16 olan izotopdur (~99,99%). 

Oksigenin iki allotropik şəkildəyişməsi vardır: oksigen (O2) və ozon (O3). 

Oksigen təbiətdə bitkilərdə gedən fotosintez prosesi nəticəsində əmələ gəlir 

(qlükoza və oksigen alınır): 

https://az.wikipedia.org/wiki/Xalkogenl%C9%99r
https://az.wikipedia.org/wiki/Silikatlar
https://az.wikipedia.org/wiki/Atmosfer
https://az.wikipedia.org/wiki/Ton
https://az.wikipedia.org/wiki/Atmosfer
https://az.wikipedia.org/wiki/Atom
https://az.wikipedia.org/wiki/Danimarka
https://az.wikipedia.org/wiki/Atmosfer
https://az.wikipedia.org/wiki/Atmosfer

6CO2 + 6H2O  C6H12O6 + 6O2↑-Q 

Alınması: 

a) Sənayedə  oksigen iki metodla alınır (hər il dünyada 80 milyon ton 

oksigen alınır): 

1. Oksigen sənayedə, əsasən, maye (sıxılmış) havanın fraksiyalı distilləsin-

dən alınır. Əvvəlcə, açıq göy rəngli maye azot buxarlanır, yerdə isə sıxılmış oksi-

gen qalır (bu üsulla sənayedə həm də azot alınır). Bu üsulla alınan oksigen yüksək 

təmizliyə malik olur. 

2. Suyun elektrolizindən: 2H2O  2H2↑ + O2↑ 

b) Labaratoriyada. Oksigeni labaratoriyada bir neçə üsulla almaq olur 

(bəzi oksigenli maddələrin termiki və ya katalitik parçalanmasından): 

 

1. 2H2O  2H2↑ + O2↑;           

2. 2KMnO4  K2MnO4 + MnO2 + O2↑ 

3. 2KClO3  2KCl + 3O2↑;          

4. 2HgO  2Hg + O2↑ 

5. 2KNO3  2KNO2 + O2↑;              

6. 2H2O2  2H2O + O2↑ 

7. 2BaO2  2BaO + O2↑;                  

8. 2Pb3O4  6PbO + O2↑ 

9. 4K2Cr2O7  4K2CrO4 + 2Cr2O3 + 3O2↑ 

 

Bu əsas üsullardan başqa, oksigeni labaratoriyada kalium-permanqanat - 

KMnO4, hidrogen-peroksid - H2O2 və sulfat turşusunun - H2SO4 qarşılıqlı 

təsirindən də almaq olar (H2O2–nin mol nisbətindən asılı olaraq, alınan oksigenin 

də miqdarı müxtəlif olur): 

 

2KMnO4 + 9H2O2 + 3H2SO4 → K2SO4 + 2MnSO4 + 12H2O + 7O2↑ 

2KMnO4 + 7H2O2 + 3H2SO4  →  K2SO4 + 2MnSO4 + 10H2O + 6O2↑ 

2KMnO4 + 5H2O2 + 3H2SO4 → K2SO4 + 2MnSO4 + 8H2O + 5O2↑ 

 

Qələvi-metal peroksidlərinə karbon qazı ilə təsir etməklə də oksigeni al-

maq mümkündür. Bu reaksiyalardan alınan oksigendən, adətən, kosmik gəmilər-

də, sualtı qayıqlarda, əleyhqazlarda onun bərpası məqsədilə istifadə olunur: 

 

2Na2O2 + 2CO2 → 2Na2CO3 + O2↑;    

2K2O4 + 2CO2 → 2K2CO3 + 3O2↑ 

 

Bu reaksiyalarda Na2O2 və K2O4 1:1 mol nisbətində götürüldükdə təzyiq 

dəyişmir; çünki, udulan karbon qazlarının (2mol+2mol=4mol) və ayrılan oksigen 

qazlarının (1mol+3mol=4mol) həcmləri bərabər olur. 

Na2O2 + CO2 → Na2CO3 + 0,5O2;      

2K2O4 + 2CO2 → 2K2CO3 + 3O2↑ 

 

Bu reaksiyalarda Na2O2 və K2O4 1:2 mol nisbətində götürüldükdə isə təz-

yiq artır; çünki, ayrılan oksigenin (0,5mol+3mol=3,5mol) həcmi udulan karbon 

qazının (1mol+2mol=3mol) həcmindən artıq olur. 

 

2Na2O2 + 2CO2 → 2Na2CO3 + O2↑;      

K2O4 + CO2 → 2K2CO3 + 1,5O2↑ 

 

Bu reaksiyalarda Na2O2 və K2O4 2:1 mol nisbətində götürüldükdə isə 

təzyiq azalır; çünki, ayrılan oksigen qazının (1mol+1,5mol=2,5mol) həcmi reaksi-

yaya girən karbon qazının (2mol+1mol=3mol) həcmindən az olur. 

Fiziki xassələri. Oksigen - rəngsiz, iysiz, dadsız və havadan ağır qazdır 

(Tqay.= -183oC), suda az həll olur (20oC-də 100:3,1 kimi). Oksigen adi şəraitdə 

fəal deyil, lakin qızdırıl-dıqda onun aktivliyi artır. O-O arasındakı rabitə qeyri-

polyar kovalent rabitədir. 

Kimyəvi xassələri. Oksigen elektromənfiliyinə görə  flüordan sonra ikinci 

elementdir və ona görə də sərbəst halda çox güclü oksidləşdiricidir. 

Onu da qeyd etmək lazımdır ki, oksigen yanmır, lakin, yanmaya kömək 

edir. Bütün yanma hadisələri məhz oksigenin iştirakı ilə baş verir. 

O2 – adi halda kimyəvi cəhətdən çox da fəal deyil, lakin dızdırdıqda onun 

fəallığı artır və bir çox bəsit və mürəkkəb maddələrlə qarşılıqlı təsirdə olur: 

a) qeyri-metallarla qarşılıqlı təsir - oksigen halogenlərdən (F2, Cl2, Br2, J2) 

və  təsirsiz qazlardan (He, Ne, Ar, Kr, Xe) başqa, bütün qeyri-metallarla bilavasitə 

qarşılıqlı təsirdə olur. Məsələn: 2H2 + O2 → 2H2O  - partlayışla yanma 

60°C-də fosforla (ağ fosfor 40-50°C-də, toz halında isə hətta otaq 

temperaturunda belə havada alovlanır): 

 

4P + 5O2  → 2P2O5  - O2 artıq olduqda 

4P + 3O2 → 2P2O3  - O2 az olduqda 

250°C-də kükürdlə:  S + O2 → SO2 

700°C-də qrafitlə: C + O2 → CO2 – tam yanma 

2C + O2 → 2CO – natamam yanma 

> 700oС-də silisiumla və borla:  2Si + O2 → 2SiO – O2 az olduqda; 

Si + O2 → SiO2 – O2 artıq olduqda; 2B + 3O2 → 2B2O3 

 

1200°C-də və ya elektrik boşalması zamanı azotla:  N2 + O2 ↔ 2NO –Q 

Qeyd etmək lazımdır ki, olsigenlə reaksiyaya girə bilən bütün maddələrin 

qarşılıqlı təsiri ekzotermikdir, təkcə azotdan başqa. 

b) metallarla qarşılıqlı təsir – oksigen Ag, Au və Pt metallarından başqa, əksər 

metallarla birbaşa reaksiyaya daxil olur. Metalların bir çoxunun oksigenlə 

qarşılıqlı təsirdə olmaları üçün onları qızdırmaq lazım gəlir. Sonra da  Me + O2 

reaksiyası işıq və istilik ayrılmaqla öz-özünə gedir (məsələn, Mg havada 

gözqamaşdırıcı alovla yanır). Beləliklə, oksigen: 

-s-metalları ilə (qələvi- və qələvi-torpaq metalları ilə otaq temperaturunda 

belə reaksiyaya girir) - bütün s-metalları havada yanır: I qrup metalları  Me2O 

tipıi oksidlər,  Me2O2  tipli peroksidlər və MeO2 tipli superoksidlər; II qrup 

metalları isə  MeO tipıi oksidlər,  MeO2  tipli peroksidlər və MeO4 tipli 

superoksidlər əmələ gətirir. 

Litium metalı oksigendə yandıqda litium oksid Li2O;  natrium metalı – 

natrium-peroksid Na2O2; K, Rb, Cs metalları isə –  müvafiq superoksidlər 

MeO2 alınır.  

Məsələn: 4Li + O2 → Li2O;     2Na + O2 → Na2O2   K + O2 → KO2;                   

2Ca + O2  2CaO;     2Sr + O2 → 2SrO;     2Mg + O2  2MgO 

 

Natrium- və kalium oksidlər də müvafiq peroksidlərə və ya superok-

sidlərə həmən metallarla təsir etməklə alınır: 

 Me2O2 + 2Me → 2Me2O;    

MeO2 + 3Me → 2Me2O; Burada: Me=Na və ya K 

-p-metalları ilə müvafiq oksid verir.    

Məsələn, alüminium qırıntıları və ya tozu havada parlaq alovla yanır:  

4Al + 3O 2   2Al2O 3 + Q 

 

-d-metalları ilə müvafiq oksid verir.  Orta aktivlikli metallar (məsələn, Zn, 

Cr, Mn, Fe və s.) oksigenlə yüksək temperaturda reaksiyaya daxil olur və müvafiq 

oksid əmələ gəlir:  

2Zn + O2  2ZnO;   4Cr + 3O2   2Cr2O3; 

2Mn + O2  2MnO 

 

Dəmir rütubətli havada paslanır (dəmirin paslanma reaksiyası): 

4Fe + 3O2 + 6H2O → 4Fe(OH)3 

Dəmirlə oksigenin qarşılıqlı təsirindən Fe3O4  və ya FeO.Fe2O3 (dəmir (II, III) 

oksid, dəmir yanığı və ya maqnetit) əmələ gəlir (Fe3O4 qarışıq oksiddir və maqnit 

xüsusiyyətlərinə malikdir):   

3Fe + 2O2  Fe3O4; 

4Fe + 3O2  2Fe2O3;           2Fe + O2  2FeO 

Oksigen passiv metallarla da  (Cu, Hg) reaksiyaya daxil olur: 

2Cu + O2  2CuO;     Hg + O2  2HgO 

 

c) mürəkkəb maddələrlə qarşılıqlı təsir - oksigen bir çox mürəkkəb maddə-

lərlə də reaksiyaya daxil olur. 

- ammonyakın (NH3) iki cür oksidləşməsi mümkündür: 

Əgər reaksiyada katalizator iştirak edərsə, ammonyakın oksidləşməsindən 

Azot-monooksid NO və su ayrılır. Katalizator iştirak etmədikdə isə azot N2 və su 

alınır (ammonyak kəskin iyli qazdır və  havada yanmır): 

 

4NH3 + 5O2 4NO + 6H2O – katalitik oksidləşmə 

4NH3 + 3O2  2N2 + 6H2O – yanma 

 

Ammonyak saf oksigendə sarı alovla yanır, lakin havada yanmır. 

-fosfin (PH3) havada öz-özünə alovlanır (fosfin balıq iyi verən zəhərli 

qazdır): 2PH3 + 4O2 → P2O5 + 3H2O 

-piritin (FeS2) yanmasından dəmir 3-oksid və kükürd dioksid əmələ gəlir: 

4FeS2 + 11O2  2Fe2O3 + 8SO2↑ 

-digər sulfidlər də yana bilir. Məsələn: 

2ZnS + 3O2  2ZnO + 2SO2↑;  2Cu2S + 3O2  2Cu2O + 2SO2↑ 

- kükürd qazı oksigenlə həm homogen, həm də heterogen katalizlə reaksi-

yaya girə bilər (nəticədə rəngsiz və uçucu maye maye olan kükürd-trioksid SO3 

alınır): 2SO2 + O2 2SO3 – homogen kataliz (qaz fazada) 

2SO2 + O2 2SO3 – heterogen kataliz 

- dəm qazı (CO) havada asanlıqla yanır ( N2+CO qaz qarışığı generator 

qazı adlanır):  2CO + O2 → 2CO2↑ 

-azot-monooksid  (NO) oksigenlə adi şəraitdə dərhal oksidləşərək, qonur 

rəngli, kəskin iyli, zəhərli qaz olan azot (IV) oksidi (NO2) əmələ gətirir: 

2NO + O2 → 2NO2 

Artıq miqdarda  götürülmüş oksigenin iştirakında azot-dioksid suda həll olaraq 

nitrat turşusunu əmələ gətirir: 

4NO2 + 2H2O + O2 ↔ 4HNO3 + Q 

            -hidrogen-sulfid (H2S) oksigenlə reaksiyaya daxil olur: onun tam yanma-

sından kükürd-dioksid (SO2), natamam yanmasından isə kükürd (S) alınır: 

2H2S + 3O2  2SO2↑+ 2H2O - tam yanma 

2H2S + O2  2S + 2H2O - natamam yanma 

 
-silan (SiH4 – rəngsiz, pis iyli, zəhərli qazdır) havada öz-özünə alışıb yanır:  

 

SiH4+ 2O2 → SiO2 + 2H2O 

 

-metan oksigendə tam yandıqda karbon-dioksid (CO2) və su (H2O) alınır. 

Qeyd etmək lazımdır ki, tərkibi C və H-dən və ya C, H və O-dən ibarət olan bütün 

üzvi birləşmələr yandıqda karbon qazı və su əmələ gəlir. Məsələn: 

 

CH4+ 2O2 → CO2 + 2H2O CH4- metanın yanması 

2C6H6 + 15O2 → 12CO2 + 6H2O    - benzolun yanması 

2C2H5OH + 6O2 → 4CO2 + 6H2O  - etanolun yanması 

 

Azotlu üzvi birləşmələrin yanmasından  isə CO2, N2 və H2O alınır. 

Məsələn: 4CH3NH2 + 9O2  → 2N2 + 4CO2 + 10H2O   - metilaminin yanması. 

Karbohidrogenlərin katalitik oksidləşmədən isə şəraitdən, oksidləşdiricinin 

və katalizatorun təbiətindən asılı olaraq, spirt, aldehid və ya karbon turşusu alınır. 

Məsələn:   

2C4H10 + 5O2  4CH3COOH + 2H2O 

                                 sirkə turşusu 

2C36H74+ 5O2  4C17H35COOH + 2H2O 

                                   stearin turşusu 

Hipoxlorid turşusu (HClO) davamsız turşu olduğun- dan, atomar oksigenə 

parçalanır (atomar oksigen güclü oksid-ləşdiricidir və  ondan ağardıcı kimi 

istifadə olunur):  

HClO → HCl + O 

 

Ozon gazı (O3) – oksigenin allotropik şəkildəyişməsi olub, oksigen qazın-

dan (O2) daha güclü oksidləşdiricidir. Ozonun molekulu 3 oksigen atomunun bir-

ləşməsindən əmələ gəlib. Molekulyar və bucaq quruluşludur. 3 Oksigen atomun-

dan biri IV, 2-isi isə II vaslentlidir. 

Ozonun qrafik formulu və quruluşu aşağıdakı kimidir: 

Ozon şimşək çaxanda atmosferdə əmələ gəlir. Ozonator adlı cihazda oksi-

gendən də alına bilir: 3 O2 ↔ 2 O3 – Q. 

Ozon laboratoriyada aşağıdakı reaksiya ilə alınır: 

1. Sulfat turşusunun barium-peroksidlə qarşılıqlı təsirindən: 

 

3H2SO4 (qatı) + 3BaO2 → 3BaSO4 + O3↑ + 3H2O 

 

2. Hidrogen-perokidin parçalanmasından:  

 

H2O2 → H2O + O; 3O →  O3 

 

3. Kalium-permanqanatın parçalanmasından: 

 

2KMnO4 → 2MnO2 + K2O + O3↑ 

 

4. Kalium-permanqanatın sulfat turşusu ilə qarşılıqlı təsirindən: 

 

2KMnO4 + H2SO → K2SO4 + 2MnO2 + O3↑  + H2O 

 

5. Flüorla suyun qarşılıqlı təsirindən ozon aralıq məhsul kimi alınır: 

 

3F2 + 3H2O →  6HF + O3 

 

Ozon – atmosferin yuxarı qatlarında (yer səthindən təxminən 25-30 km 

yüksəklikdə)  oksigen qazına günəş şüalarının təsirindən (O3 ultrabənövşəyi 

şüaları udur) əmələ gəlir: 3O2 ↔ 2O3  - Q 

Oksigendən ozonun alınmasının  mexanizmi: O2+hv → 2O:; O2 + O: →  O3 

Ozondan oksigenin alınmasının  mexanizmi: O3 +hv → O2 +O:; O3 + O: →  

2O2 

Ozonun alınması xoş iyin hiss olunması ilə müşayət olunur. O3 – O2-iyə 

nisbətən davamsızdır və müəyyən təsirlər nəticəsində asanlıqla atomar oksigenə 

çevrilir; onun yüksək oksidləşdiricilik qabiliyyəti məhz onun bu xüsusiyyətilə 

izah olunur: O3 → O2 + ∙O 

Ozon qatı yer səthində yaşayan canlıları yandırıcı ultrabənövşəyi şüalardan 

qoruyur. Ozon və oksigen qazları bir-birindən tərkibinə və fiziki-kimyəvi 

xassələrinə görə fərqlənir. 

Ozon xoş iyli, açıq mavi rəngli, dadsız, havadan ağir qazdır. Onun kimyəvi 

aktivliyi oksigen qazı ilə müqayisədə yüksəkdir və oksigenlə reaksiyaya girməyən 

bəzi maddələri oksidləşdirir. Məsələn, KJ məhlulundan yodu çıxarır: 

 

2KJ + O3 + H2O → J2 + 2KOH + O2↑ 

 

Bu reaksiyadan çox vaxt J- ionlarını və ya ozonu keyfiyyətcə təyin etmək 

üçün istifadə edilir (məhlula nişasta əlavə edilir; xarakter göy rəngli kompleks 

alınır). Lakin O3 Cl- və Br- ionlarını oksidləşdirmir. Oksigen qazı KJ məhlulu ilə 

reaksiyaya girmir. 2KJ + O2 + H2O → // 

Ozonun oksidləşdiricilik qabiliyyəti oksigendən böyük, lakin atomar oksi-

gendən (O) zəifdir (O > O3 > O2). Oksigen gümüşlə reaksiyaya daxil olmur, lakin 

ozon daxil olur (və digər maddələrlə də). Bu zaman gümüş (I) oksid Ag2O və 

oksigen qazı ayrılır:    

 

2Ag + O3 → Ag2O + O2↑;   4Hg + 2O3 → 4HgO + O2↑ 

PbS + 7O3 → PbSO4 + 4O2↑;    2Cu + O3 → Cu2O + O2 

 

Qələvi metallarla, superoksidlərlə, qələvilərlə ozon reaksiyaya daxil ola-raq, 

ozonidlər əmələ gətirir.  

Məsələn: K + O3 → KO3;        

KO2 + O3 → KO3 + O2 

2KOH + 5O3 → 2KO3 + 5O2 + H2O 

Ozon azot, azot-monooksid və azot-dioksidlə də reaksiyaya daxil olur: 

 

N2 + O3  N2O + O2;   

NO + O3 → NO2 + O2;  2NO2 + O3 → N2O5 + O2 

 

Ozonun karbonla reaksiyasından karbon qazı alınır:  

 

2C+2O3  → 2CO2 + O2 

 

Ozon oksigen kimi ammonyakla NH3, hidrogenlə, kükürd və kükürdlü 

birləşmələrlədə də reaksiyaya girir:  

 

2NH3 + 4O3 → NH4NO3 + 4O2 + H2O 

O3 + H2 → O2 + H2O;                     

S + H2O + O3 → H2SO4 

3SO2 + 3H2O + O3 → 3H2SO4 ;         

H2S + O3 → SO2 + H2O 

H2S + O3 → S + O2 + H2O;                

3H2S + 4O3 → 3H2SO4 

 

          Oksigenin tətbiqi. Oksigen sənayedə geniş tətbiq olunur. Oksigenin havada 

həcmi dəyişməz olaraq qalır. Buna səbəbi fotosintez prosesidir: 

 

6CO2 + 6H2O  C6H12O6 + 6O2↑ 

 

Oksigendən partlayıcı maddələrin alınmasında, metal-lurgiyada, metalların 

qaynaq edilməsi və kəsilməsi işlərində geniş istifadə olunur. Kimya sənayesində 

isə oksigen üzvi və qeyri-üzvi birləşmələrin sintezində oksidləşdirici maddə kimi 

tətbiq olunur. Məsələn, karbohidrogenlərdən oksigen tərkibli üzvi birləşmələrin 

(spirtlər, turşular, aldehidlər); və bəzi qeyri-üzvi birləşmələrin alınmasında 

(məsələn, kükürd-dioksiddən kükürd-trioksidin alınmasında və s.) istifadə olunur. 

Ozon isə dezinfeksiya işlərində və ağardıcı kimi tətbiq olunur. 

Н.А.Акперов 

Разъяснение тема «Кислород» абитуриентам 

 

РЕЗЮМЕ 

 

Данная статья, написанная в основном в помощь абитуриентам и 

старшеклассникам, посвящена последовательному объяснению темы «Кислород» в 

соответствии с программой приема в IV группу по предмету химия. В статье 

систематически интерпретируются с учетом современных представлений общие 

характеристики кислорода, строение атома кислорода и его положение в таблице 

Менделеева, его распространение в природе, приобретение, физические и 

химические свойства и применение. 

 

 

Ключевые слова: кислород, вода, оксид, пероксид, супероксид, озон, окисление, 

фотосинтез, горение, аллотропное превращение. 

 

 

N.A. Akbarov 

Explanation of the topic “Oxygen” to applicants 

 

SUMMARY 

 

This article, written mainly to help applicants and upper-class students, is dedicated 

to the sequential explanation of the topic "Oxygen" in accordance with the program of 

admission to group IV in the subject of chemistry. In the article, the general 

characteristics of oxygen, the structure of the oxygen atom and its position in the periodic 

table, its distribution in nature, acquisition, physical and chemical properties, and 

application are systematically interpreted with modern ideas. 

 

 

Key words: oxygen, water, oxide, peroxide, superoxide, ozone, oxidation, 

photosynthesis, combustion, allotropic transformation. 

 

 

 


